
				এই পাতাটির মুদ্রণ সংশোধন করা প্রয়োজন। 
চিন্ত্রাবলি । । 罚 供 কুবেরের ভাণ্ডারও শূন্ত হয়। কিন্তু তোমার.তো এই সীমান্ত কয়টি টাকা আয়! মনে কর দেখি,-তুমি যদি কখনও ব্যায়রাম হইয়া পড়িয়া থাক, তোমার স্ত্রী-পুত্রের দশা কি হইবে ? সেরূপ অবস্থায়, তোমারই বা চিকিৎসার ও পথ্যের ব্যবস্থা কে করিবে ? কিন্তু যদুপতি তাহাতে মনে মনে ঈষৎ হাসিয়া বিনীত-স্বরে উত্তর দিয়াছিলেন,—“ঠাকুরদাদা মহাশয়, আপনি যাহা বলিতেছেন, তাহাও মিথ্যা নহে। কিন্তু আমি মনে করি, সকলই অদৃষ্ট-সাপেক্ষ ! আমার মনে হয়, আমার যে দুই পয়সা আয়1. বৃদ্ধি হইয়াছে, তাহাও ঐ দরিদ্র ছাত্রদিগের অদৃষ্ট-গুণে ! মনে করুন,--যদি আমার উপার্জনের পথ চির-রুদ্ধ থাকিত, তাছা হইলেই বা আমার ও আমার পুত্র-পরিবারের কি দশা ঘটিত ! ভগবান যে আমায় তেমন দৈন্ত-দশায় রাখেন নাই; ইহাই তাহার যথেষ্ট অনুগ্রহ বলিয়া মনে করি। আর সে অনুগ্রহের মূল কারণ, আমার মনে হয়, ঐ দরিদ্র ছাত্রদিগের আশীৰ্ব্বাদ !” যদুপতির এই উত্তরে তাহার হিতৈষী আত্মীয় কিন্তু বিক্রপ করিয়া কহিয়াছিলেন,—“চিরদিন এ চাল বজায় রাখিতে পার, ভালই! তোমাদের মঙ্গল ভিন্ন তো আমি কখনও অমঙ্গলের কামনা করি না । তোমার বাল্যকালে তোমার মা ও তুমি বড় কষ্ট পেয়েছিলে । বাৰ্দ্ধক্যে আর তোমাকে সে কষ্ট না পেতে হয়, তাই কিছু সঞ্চয়ের জন্য এ

